ԱՄՓՈՓԱԹԵՐԹ

«Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը հաստատելու մասին» Հայաստանի Հանրապետության կառավարության որոշման նախագծի


	1. ՀՀ էկոնոմիկայի նախարարություն
	07.05.2024թ.

	
	N 01/8719-2024

	Ի պատասխան Ձեր 2024 թվականի ապրիլի 23-ի թիվ 01/3-4/25596-2024 գրության՝ քննության առնելով «Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազայի հասանելիության ընթացակարգը հաստատելու մասին» ՀՀ կառավարության որոշման նախագիծը, հայտնում ենք, որ Էկոնոմիկայի նախարարությունը նախագծի վերաբերյալ սկզբունքային առարկություններ չունի՝ հաշվի առնելով, որ դրա ընդունումը բխում է Ազգային ժողովի կողմից 2023 թվականի դեկտեմբերի 1-ին ընդունված «Ավտոմոբիլային տրանսպորտի մասին» օրենքում լրացումներ և փոփոխություն կատարելու մասին» ՀՕ-390-Ն օրենքի պահանջից։ 
Միաժամանակ առաջարկում ենք նախագիծը քննարկման առարկա դարձնել ոլորտի տնտեսավարողների հետ՝ նախագծով նախատեսվող կարգավորումների, ինչպես նաև նախագծով սահմանված ժամկետում տեղեկատվության հասանելությունն ապահովելու հնարավորության վերաբերյալ դիրքորոշում ստանալու նպատակով։
	Ընդունվել է ի գիտություն։


	2. ՀՀ ֆինանսների նախարարություն
	13.05.2024թ․

	
	N 01/2-3/8913-2024

	Ս.թ. ապրիլի 23-ի Ձեր թիվ 01/3-4/25596-2024 գրությամբ ներկայացված՝ «Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազայի հասանելիության ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը:
Նախագծի 1-ին կետով հաստատվող հավելվածի 4-րդ կետով առաջարկվում է սահմանել, որ տրանսպորտի բնագավառում պետական լիազոր մարմինը և հարկային մարմինը էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազային հասանելիության համար գրավոր դիմում են Էլեկտրոնային հարթակով ուղևորափոխադրման ծառայություն մատուցող կազմակերպություններին կամ անհատ ձեռնարկատերերին, որոնք նույն կարգի 2-րդ կետում նշված տեղեկատվության հասանելությունն ապահովում են դիմումը ստանալուց հետո 3 աշխատանքային օրվա ընթացքում:
Վերոգրյալի կապակցությամբ, գտնում ենք, որ լրացուցիչ հստակեցման կարիք ունի, թե արդյոք առաջարկվող կարգավորումը վերաբերում է ինչպես մինչև ս.թ. սեպտեմբերի 1-ը էլեկտրոնային հարթակով ուղևորափոխադրման ծառայություն մատուցող կազմակերպություններին կամ անհատ ձեռնարկատերերին, այնպես էլ խնդրո առարկա գործունեությունը ս.թ. սեպտեմբերի 1-ից հետո կազմակերպող կազմակերպություններին կամ անհատ ձեռնարկատերերին:
Այս առումով, առաջարկում ենք քննարկել տվյալ գործունեությունը նոր սկսող կազմակերպությունների կամ անհատ ձեռնարկատերերի մասով առանձին կարգավորում սահմանելու նպատակահարմարության հարցը: Մասնավորապես, կարող է սահմանվել, որ մինչև այդ գործունեությունը սկսելը վերջիններս իրենք են այդ մասին հայտնում հարկային մարմնին և տրանսպորտի բնագավառում պետական լիազոր մարմնին:
Բացի այդ, առաջարկում ենք քննարկել տնտեսավարող սուբյեկտների տվյալների բազային հասանելիությունը միայն ս.թ. սեպտեմբերի 1-ից հետո առկա տվյալների մասով սահմանելու նպատակահարմարության հարցը` հաշվի առնելով այն, որ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-395-Ն և «Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին» ՀՕ-390-Ն ՀՀ օրենքներն ուժի մեջ են մտնելու ս.թ. սեպտեմբերի 1-ից:
	Ընդունվել է ի գիտություն
Միաժամանակ, հարկ ենք համարում նշել, որ նախագծի հավելվածի 4-րդ կետով նախատեսվող կարգավորումը վերաբերում է  ընդհանրապես էլեկտրոնային հարթակով ուղևորափոխադրման ծառայություն մատուցող կազմակերպություններին կամ անհատ ձեռնարկատերերին, այդ թվում՝ 2024թ․ սեպտեմբերի 1-ից հետո նշված գործունեությունը նոր իրականացնող կազմակերպություններին կամ անհատ ձեռնարկատերերին, հետևաբար՝ գործունեու-
թյունը նոր սկսող կազմակերպությունների կամ անհատ ձեռնարկատերերի մասով առանձին կարգավորում սահմանելը համարում ենք ոչ նպատակահարմար։
(հետագայում՝ գործակալության  առաջարկության հիման վրա կետը ամբողջությամբ խմբագրվել է)

	3. ՀՀ տարածքային կառավարման և ենթակառուցվածքների նախարարություն
	13․05․2024թ․ 

	
	N ԳՍ/25․2/15216-2024

	Հայտնում ենք, որ ՀՀ տարածքային կառավարման և ենթակառուցվածքների նախարարությունը «Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազայի հասանելիության ընթացակարգը հաստատելու մասին» Հայաստանի Հանրապետության կառավարության որոշման նախագծի վերաբերյալ իր իրավասությունների շրջանակում առաջարկություններ չունի:
	Ընդունվել է ի գիտություն

	4. ՀՀ արդարադատության նախարարություն
	29.05.2024թ.

	
	N /27.0.1/20853-2024

	«Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը հաստատելու մասին» ՀՀ կառավարության որոշման նախագծի վերաբերյալ հայտնում ենք, որ անձնական տվյալների մշակման օրինականության սկզբունքը սահմանող «Անձնական տվյալների պաշտպանության մասին» ՀՀ օրենքի  4-րդ հոդվածի 2-րդ մասը սահմանում է, որ անձնական տվյալները կարող են մշակվել (այդ թվում՝ օգտագործվել) օրինական և որոշակի նպատակներով, մինչդեռ  Որոշման հավելվածի 3-րդ կետի համաձայն՝ տրանսպորտի բնագավառում պետական լիազոր մարմնի կողմից որպես էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազայում առկա տեղեկատվության օգտագործման նպատակ սահմանվում է մոնիթորինգի իրականացումը, որն ոչ թե նպատակ է, այլ նպատակին հասնելու միջոց է, քանի որ մոնիթորինգը չի իրականացվում աննպատակ, այն պետք է հետապնդի կոնկրետ նպատակ։
Ուստի, անձնական տվյալներն որոշակի նպատակներով մշակելու պահանջի տեսանկյունից անհրաժեշտ է Որոշման հավելվածի 3-րդ կետում սահմանել մոնիթորինգի իրականացման նպատակը։
	
Ընդունվել է
Նախագիծը խմբագրվել է։

	4. ՀՀ վարչապետի աշխատակազմի իրավաբանական վարչություն
	24․06․2024թ․ 

	
	N 02/12.2/21851-2024

	«Ավտոմոբիլային տրանսպորտի մասին» օրենքում լրացումներ և փոփոխություն կատարելու մասին» 2023 թվականի դեկտեմբերի 8-ի ՀՕ-390-Ն օրենքի 3-րդ հոդվածի 2-րդ կետով լրացվող 16-րդ հոդվածի 6-րդ մասի համաձայն՝ (...) տվյալների բազայի հասանելիության ընթացակարգը հաստատում է Հայաստանի Հանրապետության կառավարությունը, մինչդեռ նախագծով հաստատված հավելվածի կարգավորումներով չի ապահովվում օրենքի դրույթի կենսագործումը: Մասնավորապես՝ նախագծի 1-3-րդ կետերը չեն կարող դիտարկվել որպես ընթացակարգային դրույթներ՝ հաշվի առնելով դրանց կարգավորման առարկան: Այդ պարագայում անհրաժեշտ է տվյալ ընթացակարգը համապատասխանեցնել լիազորող նորմի բովանդակությանը:
	Ընդունվել է ի գիտություն
Միաժամանակ, հարկ է նշել, որ նախագիծը խմբագրվել է, հաշվի առնելով նաև՝ Վարչապետի աշխատակազմի տարածքային զարգացման և շրջակա միջավայրի հարցերի վարչության և «Հայաստանի տեղեկատվական համակարգերի գործակալություն» հիմնադրամի առաջարկությունները։

	5. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	24․06․2024թ․ 

	
	N 02/12.2/21851-2024

	1. Նախագծի 1-ին կետով նախատեսվում է հաստատել էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը, մինչդեռ Նախագծում ընթացակարգային բնույթի դրույթներ առկա չեն:
	Ընդունվել է ի գիտություն
Նախագիծը որոշակիորեն խմբագրվել է։

	2. Նախագծի հավելվածի՝
· 1-ին կետով կարգավորվում են էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի տվյալների բազային տրանսպորտի բնագավառի պետական լիազոր մարմնին և հարկային մարմնին հասանելիության տրամադրման ընթացակարգի հետ կապված հարաբերությունները, մինչդեռ «Ավտոմոբիլային տրանսպորտի մասին» օրենքում լրացումներ և փոփոխություն կատարելու մասին» 2023 թվականի դեկտեմբերի 8-ի ՀՕ-390-Ն օրենքի 3-րդ հոդվածով «Ավտոմոբիլային տրանսպորտի մասին» ՀՀ օրենքի (այսուհետ՝ Օրենք) 16-րդ հոդվածում լրացվող 6-րդ մասի և  Նախագծի 1-ին կետի համաձայն՝ ՀՀ կառավարությունը հաստատում է էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը:
	Ընդունվել է
Նախագիծը խմբագրվել է։


	· 2-րդ կետի 1-ին ենթակետով նախատեսվում է տրանսպորտի բնագավառի պետական լիազոր մարմնին հասանելի դարձնել էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների քանակի, փոխադրողի վարորդական իրավունքի վկայականի (վարորդի անունը, ազգանունը, վարորդական վկայականի վավերականության ժամկետը) և տրանսպորտային միջոցի տեխնիկական անձնագրի (տրանսպորտային միջոցի մակնիշը, հաշվառման համարանիշը, թողարկման տարեթիվը) վերաբերյալ տեղեկատվությունը, մինչդեռ Օրենքի 16-րդ հոդվածում լրացվող 6-րդ մասով վերոգրյալ տեղեկատվությունը անհրաժեշտ է հասանելի դարձնել նաև հարկային մարմնին: Բացի այդ, հարկ է նկատի ունենալ, որ անձնական տվյալների պաշտպանության օրենսդրության պահանջները ապահովելու վերաբերյալ դրույթներ Նախագծում նախատեսված չեն:
	Ընդունվել է
Նախագիծը խմբագրվել է։

	· 2-րդ կետի 2-րդ ենթակետով նախատեսվում է հարկային մարմնին հասանելի դարձնել էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով էլեկտրոնային հսկիչ դրամարկղային մեքենայի էլեկտրոնային կտրոնի վրա պարտադիր տպագրման ենթակա տվյալների և տրանսպորտային միջոցի մակնիշի և հաշվառման համարանիշի վերաբերյալ տեղեկատվությունը, մինչդեռ Օրենքում հարկային մարմնին նման տեղեկատվություն հասանելի դարձնելու որևէ դրույթ առկա չէ: 
	Բացի այդ, հարկ է նշել, որ Օրենքի 16-րդ հոդվածում լրացվող 7-րդ մասի 2-րդ կետով նախատեսված է պատվերի վճարման էլեկտրոնային հսկիչ դրամարկղային մեքենայի էլեկտրոնային կտրոնի տրամադրում պատվիրատուին:
	Ընդունվել է
Կետը հանվել է


	· 4-րդ կետով նախատեսված կարգավորումը լրացուցիչ պարզաբանման կարիք ունի՝ հաշվի առնելով, որ պարզ չէ լիազոր և հարկային մարմինների կողմից համապատասխան ծառայություն մատուցող կազմակերպությունների կամ անհատ ձեռնարկատերերին տվյալների բազայի հասանելիության նպատակով գրավոր դիմելու նպատակահարմարությունը՝ հաշվի առնելով, որ  էլեկտրոնային հարթակի գաղափարը ենթադրում է, որ էլեկտրոնային հարթակով ուղևորափոխադրման ծառայություն մատուցող գործող, ինչպես նաև յուրաքանչյուր նոր կազմակերպություն կամ անհատ ձեռնարկատեր պետք է տվյալները հասանելի դարձնի հարթակին, որն էլ իր հերթին ինքնաշխատ եղանակով հասանելի կլինի լիազոր և հարկային մարմիններին: 
	Ընդունվել է
Նախագիծը խմբագրվել է։


	3.  Փոխվարչապետ Մհեր Գրիգորյանի գրասենյակի առաջարկությամբ՝ Նախագիծը անհրաժեշտ է համաձայնեցնել Բարձր տեխնոլոգիական արդյունաբերության նախարարության և Հայաստանի տեղեկատվական համակարգերի գործակալության հետ:
	Ընդունվել է

	6. ՀՀ բարձր տեխնոլոգիական արդյունաբերության նախարարություն
	08․07․2024թ․ 

	
	N 01/17․2/5897-2024

	Ի պատասխան Ձեր՝ 2024 թվականի հունիսի 27-ի թիվ 01/3-4/40103-2024 գրության, տեղեկացնում եմ, որ «Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը հաստատելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում դիտողություններ և առաջարկություններ չունի:
	Ընդունվել է ի գիտություն

	7. «Հայաստանի տեղեկատվական համակարգերի գործակալություն» հիմնադրամ
	15․07․2024թ․ 

	
	N ՀՏՀԳ/1․129/07-2024

	1. Համաձայն «Մեկ տվյալը մեկ անգամ» սկզբունքի՝ առաջարկվող ընթացակարգի 2-րդ կետի 1-ին ենթակետում նշված վարորդական իրավունքի վկայականի և տրանսպորտային միջոցի տեխնիկական անձնագրի նշված տվյալների ամբողջական փոխանցումը էլեկտրոնային եղանակով նպատակահարմար չէ։ Անհրաժեշտ է ու բավարար փոխանցել այդ երկու փաստաթղթերի միայն համարները, իսկ դրանց հետ կապված մյուս տվյալները ստանալ ՀՀ ՃՈ տվյալների բազայից։
	Ընդունվել է մասնակի
Տրանսպորտի բնագավառի լիազոր մարմինը նպատակահարմար է համարում տվյալների ստացումը էլեկտրոնային հարթակի միջոցով, քանի որ այլ համակարգերի միջոցով ստանալու հնարավորություն չունի։
Հարկային մարմնի համար ընդունելի է, նախագծում կատարվել է համապատասխան փոփոխություն։

	2. Համաձայն «Մեկ տվյալը մեկ անգամ» սկզբունքի՝ առաջարկվող ընթացակարգի 2-րդ կետի 2-րդ ենթակետում նշված տրանսպորտային միջոցի մակնիշի և հաշվառման համարանիշի փոխանցումը էլեկտրոնային եղանակով նպատակահարմար չէ։ Բավարար է այդ երկու տվյալների փոխարեն միայն ստանալ տրանսպորտային միջոցի տեխնիկական անձնագիրը, իսկ դրանց հետ կապված մյուս տվյալները ստանալ ՀՀ ՃՈ տվյալների բազայից։
	Ընդունվել է 
Նախագիծը խմբագրվել է։

	3. Ընթացակարգի 4-րդ կետում նշվող միայն գրավոր դիմումի համաձայն պետք է տրամադրեն տվյալների բազայի հասանելիություն, առավել ևս չի նշված տվյալների տրամադրման պարբերականությունը և եղանակը։ Առաջարկում ենք, այս կետը վերաձևակերպել այսպես՝ « Սույն ընթացակարգի հրապարակման օրվանից սկսած մեկ ամսվա ընթացքում էլեկտրոնային հարթակով ուղևորափոխադրման ծառայություն մատուցող կազմակերպությունները կամ անհատ ձեռնարկատերերը պետք է ապահովեն սույն ընթացակարգի 2-րդ կետի 1-ին և 2-րդ ենթակետերում նշված տվյալների հասանելիություն տրանսպորտի բնագավառում պետական լիազոր մարմնին և հարկային մարմնին էլեկտրոնային եղանակով։»։
	Ընդունվել է ի գիտություն Նախագիծն այդ մասով խմբագրվել է։

	8. ՀՀ ներքին գործերի  նախարարություն
	

	
	

	     Ի կատարումն ՀՀ վարչապետի 31․07․2024թ․ թիվ 02/12.2/26389-2024 հանձնարարականի՝ ՀՀ ներքին գործերի նախարարությունում ուսումնասիրվել է «Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից ձևակերպված պատվերների մասով տվյալների բազայի հասանելիության ընթացակարգը հաստատելու մասին» ՀՀ կառավարության որոշման  նախագիծը, որի վերաբերյալ առաջարկվում է նախագծով հաստատված հավելվածի ողջ տեքստում «տրանսպորտային միջոցի տեխնիկական անձնագրի» բառերը փոխարինել «տրանսպորտային միջոցի հաշվառման վկայագրի» բառերով։

	Ստացվել է աշխատանքային կարգով։
Ընդունվել է։
Նախագիծը խմբագրվել է։

